DEMOKRAATIT
‘ DEMOKRATERNE

6. oktober 2020

Inatsisartut suleriaasianni § 37 imm. 1 malillugu matumuuna uku Naalakkersuisunut apeqqutegaatigaakka.
Naalakkersuisunut apeqqutit:

1. Naalakkersuisut suut suliniutiginiarpaat pisortat suliffeqarfiutaanni namminersortunilu niogqutissanik
kiffartuussinernillu nunatta iluani pisiniartarnerup annertusisarnissaata pilerinarnerulersinnissaanut?

2. Pisortat (kommunit Namminersorlutillu Oqgartussat) aningaasat qanoq amerlatigisut kiffartuussinernut
nunani allani pisiniarnerminni?
2.a. Ukiumullu 2010 kingorna qanogq ineriartorsimava? Akissut skemanngorlugu kissaatigineqarpogq.

3. Naalakkersuisut suut pingaarnertut pissutaatippaat, taama ineriartortoqarsimaneranut, apeqqummut
2-mi aammalu 2.a-mi akissummi ersersinneqartumi?

4. Naalakkersuisut apeqqutigineqartumut allanik attuumassuteqartunik nalunaaruteqarsinnaava?
(Inatsisartunut ilaasortag Rachel Ingemann, Demokraatit)

Tunngavilersuut

Nunat akornanni niuerneq pitsaasuuvoq. Pitsaasumik unammillernermik qulakkeerinnittarpoq,
nioqqutissallu kiffartuussinerillu pitsaanerpaamik akikinnerpaamillu suliarinegarnissaannik
qulakkeerinnittarluni.

Aammali pitsaanerpaavoq nunagisami niiverneq, qulakkeerneqartarmat suliffiit amerlanerusut aammalu
akileraarutitigut isertitat amerlanerusut. Allatut oqaatigalugu, ogimaagatigiittariagarpoq pingaartuullunilu,
pisiniarnerit tamaasa immikkut nalilersuisarnissaq, ganoq ilioraanni pitsaanerpaanersog.

Tamanna tunngavigalugu soqutiginartuuvoq pisiassanik kiffartuussinernillu pisiniarnerit ineriartorsimanerat
pillugu paasissutissanik pissalluni, paasiniarlugu eqqarsartaaserput pisiniariartaaterpullu

allanngortittariagarnersut.

Apeqquteqaatigisatsinut akissutissaq kissaatigaarput ullut suliffiusut qulit iluanni pissasoq.



